
У артикуле апісваецца аўтарскі вопыт стварэння вучэбна-метадычных дапаможнікаў, рэкамендаваных навукова- 
метадычнай установай “Нацыянальны інстытут адукацыі", для падрыхтоўкі вучняў да алімпіяды па вучэбных прадме- 
тах “Беларуская мова" і “Беларуская літаратура".

Адным з кірункаў узаемадзеяння паміж рознымі ступенямі адукацыі выступае распрацоўка 
спецыялістамі вышэйшай школы вучэбна-метадычнага забеспячэння навучальнага працэсу ва ўстановах 
агульнай сярэдняй адукацыі. Маючы на ўвазе запатрабаванасць сярод педагогаў эфектыўных сродкаў 
працы з адоранымі і высокаматываванымі вучнямі пры падрыхтоўцы да інтэлектуальных конкурсаў, мы 
стварылі дапаможнікі, якія атрымалі грыфы навукова-метадычнай установы “Нацыянальны інстытут 
адукацыі”. Адзін з іх -  “Тэставыя комплексы для падрыхтоўкі да алімпіяды па беларускай мове. 6-7 кла
сы” [3] -  пабачыў свет у выдавецтве “Народная асвета” (г. Мінск). Другі -  “125 крокаў да поспеху: зборнік 
заданняў для падрыхтоўкі да алімпіяды па беларускай мове і літаратуры” [2] -  выйшаў у выдавецтве “Вы- 
снова” (г. Мазыр).

Абодва вучэбна-метадычныя дапаможнікі адрасуюцца настаўнікам беларускай мовы ўстаноў агуль- 
най сярэдняй адукацыі, якія займаюцца падрыхтоўкай вучняў да ўдзелу ў алімпіядзе па беларускай 
мове і літаратуры. Дапаможнік [3] складаецца з тэставых комплексаў, якія могуць выкарыстоўвацца для 
дыягностыкі цяжкасцей у авалоданні лінгвістычным матэрыялам, а таксама служыць сродкам кантролю 
сфарміраванасці моўнай і маўленчай кампетэнцый вучняў па раздзелах праграмы, якія вывучаюцца ў 6-7-м 
класах (“Склад слова. Словаўтварэнне і арфаграфія”, “Марфалогія і арфаграфія”). Кожны з дванаццаці 
комплексаў уключае тэсты закрытага тыпу з альтэрнатыўным або множным выбарам адказаў і адкрытага 
тыпу на тэкставым матэрыяле. Другі дапаможнік прызначаны для падрыхтоўкі да комплекснай работы 
па мове і літаратуры рэспубліканскай алімпіяды па вучэбных прадметах “Беларуская мова” і “Беларуская 
літаратура”, г. зн. рэкамендуецца да выкарыстання ў 9-11-х класах. У выданні адсутнічае структурны 
падзел матэрыялу па класах або тэмах. Зададзены толькі агульны кірунак размяшчэння заданняў, які “ад- 
павядае практыцы складання алімпіядных комплексных работ: фанетыка / арфаграфія ^  лексікалогія / 
фразеалогія ^  марфеміка / словаўтварэнне ^  марфалогія / сінтаксіс ^  літаратуразнаўства” [2, с. 3].

Нягледзячы на акрэсленую рознасць у структуры і змесце дапаможнікаў, можам канстатаваць, што іх 
падрыхтоўка ажыццяўлялася па падобным сцэнарыі і ўключала 2 асноўныя этапы: распрацоўка і апраба- 
цыя матэрыялаў (на працягу 3-4 гадоў) і ўласна падрыхтоўка да выдання ўключна з працэдурай атрыман- 
ня грыфа (каля года).

Распрацоўка матэрыялаў абодвух дапаможнікаў пачалася задоўга да іх выдання. Ёй папярэднічала вы- 
вучэнне нарматыўнай дакументацыі, вучэбна-метадычных комплексаў па мове і літаратуры на ІІ і ІІІ сту
пенях агульнай сярэдняй адукацыі. Трэба адзначыць, што стварэнне матэрыялаў адбывалася на запыт 
сістэмы дадатковай адукацыі. Для тэставых комплексаў пляцоўкай для апрабацыі стала секцыя “Юны 
філолаг” завочнай шматпрадметнай школы (ЗШШ), якая дзейнічае на базе дзяржаўнай установы дадатко
вай адукацыі “Абласны цэнтр творчасці”. Распрацаваныя матэрыялы забяспечваюць вучням 6-7-х класаў 
магчымасць дыстанцыйнага навучання ў школе. Алімпіядныя заданні былі створаны пры падрыхтоўцы 
матэрыялаў да рэспубліканскай алімпіяды па вучэбных прадметах “Беларуская мова” і “Беларуская 
літаратура” і прайшлі апрабацыю на 2-м (раённым) этапе. Дзякуючы зваротнай сувязі ад удзельнікаў 
ЗШШ і іх педагогаў, настаўнікаў-членаў журы алімпіяды, удзельнікаў курсаў павышэння кваліфікацыі 
на базе ўстановы адукацыі “Магілёўскі дзяржаўны абласны інстытут развіцця адукацыі” (МДАІРА) і на- 
вучальных семінараў, праведзеных у МДУ імя А. А. Куляшова, мы аптымізавалі моўны і літаратурны 
матэрыял заданняў, удакладнілі іх фармулёўкі.

Наступным крокам стала публікацыя асобных матэрыялаў у выданнях, якія праходзяць рэцэнзаван- 
не. Практыкум з алімпіяднымі заданнямі [1] з’явіўся ў выдавецтве МДУ імя А. А. Куляшова (рэцэнзент 
А. А. Бако, метадыст аддзела сацыяльна-гуманітарных дысцыплін МДАІРА); асобныя тэставыя комплек
сы былі надрукаваны ў навуковым і метадычным часопісе “Роднае слова” [4; 5; 6].

Пасля падрыхтоўкі рукапісу пачынаецца супрацоўніцтва з выдавецтвамі, якія займаюцца выданнем 
вучэбнай і вучэбна-метадычнай літаратуры. Выданне праходзіць усе стадыі падрыхтоўкі да вытворчасці. 
Выдавецкія прадпрыемствы дбаюць пра камерцыйную прывабнасць і запатрабаванасць будучых выданняў, 
таму спрыяюць аўтарам у падрыхтоўцы дапаможнікаў да атрымання грыфа НМУ “Нацыянальны інстытут 
адукацыі” Яго наяўнасць дазваляе выданню трапіць у спісы літаратуры, рэкамендаванай для выкарыстан
ня ва ўстановах агульнай сярэдняй адукацыі.

Выданні, якія прэтэндуюць на атрыманне грыфа, праходзяць абавязковае рэцэнзаванне з мэтай усе- 
баковай і аб’ектыўнай ацэнкі навуковага ўзроўню, адпаведнасці адукацыйнаму стандарту і вучэбна-пра- 
грамнай дакументацыі. Калектыўнымі рэцэнзентамі апісаных выданняў выступілі кафедра беларускай 
мовы БДУ (дацэнт С. М. Якуба) і метадычнае аб’яднанне настаўнікаў беларускай мовы і літаратуры СШ 
№ 97 г. Мінска (настаўнік вышэйшай катэгорыі А. І. Савасцянік). Індывідуальныя рэцэнзіі падрыхтавалі 
настаўнік-метадыст гімназіі № 3 г. Магілёва Т. У Новікава і навуковы супрацоўнік НІА В. І. Караткевіч. 
Дапрацаваныя паводле іх слушных заўваг рукапісы былі разгледжаны секцыяй Навукова-метадычнага са- 
вета, накіраваны на разгляд прэзідыума НМС, які прыняў рашэнне аб прысваенні выданням грыфа “Рэ-

камендавана Навукова-метадычнай установай «Нацыянальны інстытут адукацыі» Міністэрства адукацыі 
Рэспублікі Беларусь”. 

Наяўнасць грыфа дазволіла Міністэрству адукацыі ўключыць абодва выданні ў пералік вучэбна-ме- 
тадычнага забеспячэння адукацыйнага працэсу па вучэбным прадмеце “Беларуская мова” ў 2020 / 2021 
навучальным годзе. Агульны тыраж выдадзеных дапаможнікаў склаў 2300 экзэмпляраў.

Падрыхтоўка выданняў з грыфам НМУ “Нацыянальны інстытут адукацыі” -  скрупулёзная шматга- 
довая праца, вынікі якой запатрабаваны сістэмай агульнай сярэдняй адукацыі. Яна спрыяе павышэнню 
якасці выкладання вучэбных прадметаў садзейнічае развіццю метадычнай навукі.

